
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«______»  _________________  2021թ. N_______ Ա
«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ  ՄԱՍԻՆ

    Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 36-րդ հոդվածը, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և 6-րդ մասերը՝  Հայաստանի Հանրապետության  կառավարությունը    ո ր ո շ ու մ   է.
1. Թույլատրել Քաղաքացիական ավիացիայի կոմիտեի ենթակայության «Հայաէրոնավիգացիա» փակ բաժնետիրական ընկերությանը (այսուհետ՝ Ընկերություն) սեփականության իրավունքով պատկանող՝ 2016 թվականի արտադրության, «SKODA SUPER B 2.0 T8I» մակնիշի, 025 GA 55 հաշվառման համարանիշի (նույնացման համարը՝ TMBCE8NP6G7057422) տրանսպորտային միջոցը (այսուհետ՝ Գույք), 24 420 000 դրամ սկզբնական և 01.04.2021թ. դրությամբ 9 115  000 դրամ հաշվեկշռային արժեքով վճարել այդ Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ սահմանված կարգով ձեռքբերման դիմաց։
2. Ընկերության կողմից ձեռք բերված բաժնետոմսերի մարման միջոցով, սահմանված կարգով, համապատասխան չափով նվազեցնել Ընկերության կանոնադրական կապիտալը։
3. Քաղաքացիական ավիացիայի կոմիտեի նախագահին՝ սույն որոշումն ուժի մեջ մտնելուց հետո երկամսյա ժամկետում, սահմանված կարգով ապահովել Ընկերության կանոնադրության մեջ սույն որոշումից բխող փոփոխությունների գրանցումն՝ առաջացող ծախսերն իրականացնելով Ընկերության միջոցների հաշվին։
4. Սույն որոշման 1-ին կետում նշված գույքի սեփականության իրավունքը պետությանը փոխանցվելուց առաջացող ավելացված արժեքի հարկի և շահութահարկի վճարումն իրականացնել «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 7-րդ հոդվածի 9-րդ մասով սահմանված կարգով։
5. Սույն որոշման 1-ին կետում նշված գույքն ամրացնել Հայաստանի Հանրապետության պետական արարողակարգի ծառայությանը։
6.   Քաղաքացիական  ավիացիայի  կոմիտեի  նախագահին՝ սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության պետական արարողակարգի ծառայության ղեկավարի հետ համատեղ, սահմանված կարգով ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը՝ դրանից բխող գույքային իրավունքների պետական գրանցման (հաշվառման) հետ կապված ծախսերն իրականացնելով Հայաստանի Հանրապետության արտաքին գործերի նախարարության միջոցների հաշվին, իսկ Ընկերության կանոնադրության փոփոխության հետ կապված ծախսերը՝ Ընկերության միջոցների հաշվին։                  

«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ  ՄԱՍԻՆ
ՀՀ կառավարության որոշման նախագծի 
      ՀՀ ՏԿԵ նախարարության պետական գույքի կառավարման կոմիտե է ներկայացվել ՀՀ վարչապետի 24.02.2021թ. N02/64.6/5753-2021 հանձնարարականը, որով տեղեկացվել է, որ ՀՀ արտաքին գործերի նախարարության 2021 թվականի բյուջեով նախատեսված է արարողակարգային կարիքների համար ձեռք բերել ներկայացուցչական դասի մեկ թեթև մարդատար տրանսպորտային միջոց, սակայն հաշվի առնելով երկրում ստեղծված սոցիալ-տնտեսական ներկայիս իրավիճակը, և պետական բյուջեի միջոցները սոցիալական և տնտեսական խնդիրներին ուղղելու անհրաժեշտությունը, նշված տրանսպորտային միջոցի համար բյուջեով նման ծախսի ֆինանսավորումը համարվել է ոչ նպատակահարմար և նախատեսված գումարը նախատեսվում է ուղղել սոցիալ-տնտեսական այլ կարիքներին։ 
 Նշված հանձնարարականով հանձնարարվել է նաև 5-օրյա ժամկետում ՀՀ վարչապետի աշխատակազմ ներկայացնել կառավարության որոշման նախագիծ, որով ՀՀ ՏԿԵ նախարարությանն ամրացված Հայաստանի Հանրապետության սեփականությունը հանդիսացող «TOYOTA CAMRY» («ՏՈՅՈՏԱ ՔԵՄՐԻ») մակնիշի (թողարկման տարեթիվը` 2016 թվական) տրանսպորտային միջոցը հետ կվերցվի ՀՀ ՏԿԵ նախարարությունից և կամրացվի ՀՀ արտաքին գործերի նախարարությանը։
ՀՀ վարչապետի հանձնարարականը քննարկվել է ՀՀ ՏԿԵ նախարարությունում և  հաշվի առնելով որ ՀՀ ՏԿԵ նախարարությանն ամրացված 2016 թվականի արտադրության «Տոյոտա Քեմրի» մակնիշի տրանսպորտային միջոցը հագեցած հերթափոխային գրաֆիկով, սպասարկում է նախարարի տեղակալներին, ինչպես նաև ապահովում է նախարարության առանձին աշխատակիցների տեղաշարժն ու մարզային այցերը։ 
ՀՀ ՏԿԵ նախարարության Պետական գույքի կառավարման կոմիտեի կողմից վերը նշվածի վերաբերյալ տեղեկացվել է ՀՀ վարչապետի աշխակազմին՝ միաժամանակ տեղեկացնելով, որ  զուգահեռ դիտարկվում է նախարարության ենթակա մարմիններից համանման դասի և մակնիշի տրանսպորտային միջոց հետ վերցնելու և ՀՀ արտաքին գործերի նախարարությանն ամրացնելու վերաբերյալ ՀՀ կառավարության որոշման համապատասխան նախագիծը մշակելու տարբերակը։ 
 ՀՀ արտաքին գործերի նախարարությանը տրանսպորտային միջոց ամրացնելու նպատակով ՀՀ ՏԿԵ նախարարության Պետական գույքի կառավարման կոմիտեի համապատասխան գրությամբ առաջարկվել է «Հայաէրոնավիգացիա» ՓԲ ընկերությանը սեփականության իրավունքով պատկանող, 2016 թվականի արտադրության, «Skoda Super B 2.0 T 8 I» մակնիշի, 025 GA 55 պետհարանիշի տրանսպորտային միջոցը,  ի կատարումն որի ՀՀ վարչապետի 15.03.2021թ. N02/64.4/7513-2021 հանձնարարականով հանձնարարվել է մշակել և ՀՀ վարչապետի աշխատակազմ ներկայացնել ՀՀ կառավարության որոշման համապատասխան նախագիծ՝ «Հայաէրոնավիգացիա» ՓԲ ընկերությանը սեփականության իրավունքով պատկանող, 2016 թվականի արտադրության, «Skoda Super B 2.0 T 8 I» մակնիշի, 025 GA 55 պետհամարանիշի տրանսպորտային միջոցը ՀՀ արտաքին գործերի նախարարությանն ամրացնելու նպատակով։
Հանձնարարականը քննարկվել է  «Հայաէրոնավիգացիա» ՓԲ ընկերության հետ, ի պատասխան որի վերջինս ՀՀ կառավարության որոշման համապատասխան նախագիծ շրջանառելու հարցում առաջարկել է Ընկերությանը սեփականության իրավունքով պատկանող գույքով (տրանսպորտային միջոց) վճարել Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի դիմաց և համապատասխան չափով նվազեցնել Ընկերության կանոնադրական կապիտալը։
Նախագծով առաջարկվում է թույլատրել Քաղաքացիական ավիացիայի կոմիտեի ենթակայության «Հայաէրոնավիգացիա» փակ բաժնետիրական ընկերությանը սեփականության իրավունքով պատկանող՝ 2016 թվականի արտադրության, «SKODA SUPER B 2.0 T8I» մակնիշի, 025 GA 55 հաշվառման համարանիշի տրանսպորտային միջոցը, 24 420 000 դրամ սկզբնական և 9 115  000 դրամ հաշվեկշռային արժեքով վճարել այդ Ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ սահմանված կարգով ձեռքբերման դիմաց։
   «Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և գույք ամրացնելու  մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:










 




        ԱՄՓՈՓԱԹԵՐԹ  
«ՀԱՅԱԷՐՈՆԱՎԻԳԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	     1. ՀՀ տարածքային կառավարման և ենթակառուցվածքների                նախարարություն
	14.05.2021թ.

	
	NՍՊ/21.1/12197-2021

	Հանձնարարվել է նախագծին սահմանված կարգով ընթացք տալ։
	  Ընդունվել է ի գիտություն։

	     2. ՀՀ ֆինանսների նախարարություն
	24.05.2021թ.

	
	N01/8-2/8156-2021

	      Առաջարկություններ և դիտողություններ չունի։
	

	      3.  Քաղաքացիական ավիացիայի կոմիտե
 
	19.05.2021թ.

	
	N1.1/12.1/1743-2021

	Առաջարկվել է նախագծի 3-րդ կետում գրանցումը բառից հետո ավելացնել առաջացող ծախսերն իրականացնելով Ընկերության միջոցների հաշվին բառերը:
	Ընդունվել է։ Նախագծի 3-րդ կետը խմբագրվել է։

	    4. ՀՀ արտաքին գործերի նախարարություն
	21.05.2021թ.

	
	N1111/20549-21

	[bookmark: _GoBack]Առաջարկվել է  Նախագծի 5-րդ կետում «Հայաստանի Հանրապետության արտաքին գործերի նախարարությանը» բառերը փոխարինել «Հայաստանի Հանրապետության պետական արարողակարգի ծառայությանը» բառերով, իսկ 6-րդ կետում «Հայաստանի Հանրապետության արտաքին գործերի նախարարի հետ համատեղ» բառերը՝ «Հայաստանի Հանրապետության պետական արարողակարգի ծառայության ղեկավարի հետ համատեղ» բառերով:
	Ընդունվել է։ Նախագծի  5-րդ և  6-րդ կետերը խմբագրվել են։ 

	       5. ՀՀ արդարադատության նախարարություն
	27.05.2021թ.

	
	N//14408-2021

	Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի:
«Հայաէրոնավիգացիա» փակ բաժնետիրական ընկերության կանոնադրական կապիտալը նվազեցնելու և գույք ամրացնելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) առումով անհրաժեշտ է նկատի ունենալով այն հանգամանքը, որ ներկայացված Նախագիծը վերաբերում է գույք հետ վերցնելուն կամ ամրացնելուն, իսկ ՀՀ արդարադատության նախարարությունն տվյալ նախագծով շահագրգիռ մարմին չի հանդիսանում՝ ուստի ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված Նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:

	Ընդունվել է ի գիտություն։



